
Shri Ramanuja Stava Shlokah

શ્રીરામાનુજસ્તવશ્લોકાઃ

અનેકાચાર્યૈરનુગૃહીતાઃ
॥ શ્રીઃ॥

॥ શ્રીમતે રામાનુજાય નમઃ॥
કાષાયશોભિકમનીયશિખાનિવેશં

દણ્ડત્રયોજ્વલકરં વિમલોપવીતમ્ ।
ઉદ્યદ્દિનેશનિભમુલ્લસદૂર્ધ્વપુણ્ડ્રં

રૂપં તવાસ્તુ યતિરાજ ! દૃશોર્મમાગ્રે॥ ૧॥
નમઃ પ્રણવશોભિતં નવકષાયખણ્ડામ્બરં

ત્રિદણ્ડપરિમણ્ડિતં ત્રિવિધતત્ત્વનિર્વાહકમ્ ।
દયાઞ્ચિતદૃગઞ્ચલં દલિતવાદિવાગ્વૈભવં

શમાદિગુણસાગરં શરણમેમિ રામાનુજમ્॥ ૨॥
એતાનિ તાનિ ભુવનત્રયપાવનાનિ

સંસારરોગશકતીકરણૌષધાનિ ।
જિહ્વાતલે મમ લિખાનિ યથા શિલાયાં

રામાનુજેતિ ચતુરાણ્યમૃતાક્ષરાણિ॥ ૩॥
(કેષાઞ્ચિત્ પૂર્વાચાર્યાણામ્)

સનાતનસરસ્વતીકુમુદસમ્પદુજ્જૃમ્ભકૈઃ
અપાકૃતતમોભરૈઃ અપહૃતાભિતાપાઙ્કુરૈઃ  ।

વચોનિચયચન્દ્રિકાવિલસિતૈસ્સ વિષ્ણોઃ પદે
વિશુદ્ધિમભિદર્શયન્ વિતનુતાં યતીન્દુઃ શ્રિયમ્॥ ૪॥

મહીયાંસં હર્ષં મનસિ વિતરીતું તનુભૃતાં
ઉદીતૌ દ્વૌ તારાપ્રિયતમયતિક્ષ્માપરિબૃઢૌ ।

કાલાદાનાદ્યો ભજતિ લઘુતાં પશ્યત જનાઃ

પરો દોષાપેતઃ પ્રથયતિ તતો હન્ત ગુરુતામ્॥ ૫॥
(શ્રીકૌશિકકવિતાર્કિકસિંહમિશ્રાઃ   

આચાર્યચમ્પૂગ્રન્થે)

શ્રીમાન્ રામાનુજાર્યો જગતિ વિજયતામગ્રયાયી યતીનાં
યન્નામોલ્લાપમાત્રાત્ નરપતિતનયાં પ્રાત્યજત્ બ્રહ્મરક્ષઃ ।

યસ્યાભાતિ ત્રિદણ્ડી ચિદચિદપિ પરં ચેતિ તત્ત્વત્રયસ્ય
સ્થિત્યાદિસ્થાપનાર્થં પૃથગભિકલિતા કેતુદણ્ડત્રયીવ॥ ૬॥

યત્કીર્તિઃ   સ્વમતપ્રવેશસુહૃદામઙ્ગેષુ  પુણ્ડ્રાયતે
સ્વાન્તે સત્ત્વગુણાયતેઽથ ભગવદ્ધ્યાનાખ્યગઙ્ગાયતે  ।

સન્તોષાદધિરોહતાં હરિપદં તત્સૂત્રયન્ત્રાયતે
જીયાદેષ યતીશ્વરો ભુવિ ચિરં ભૂયાચ્ચ નસ્સપદે॥ ૭॥

વલ્મીકપ્રભવો મુનિઃ સ્વયમિહ પ્રોક્તો બુધેન્દ્રૈઃ કવિઃ
વલ્મીકપ્રભવેન્દ્ર એષ યમિનાં શ્રેષ્ઠઃ શ્રુતઃ પણ્ડિતઃ ।

વ્યાસસ્સોઽપિ પરાશરેણ જનિતઃ શ્રીકેશવાર્યૈઃ ગુરુઃ
શેષશ્ચ સ્વયમિત્યબોધિ ધરણૌ કો વા યતીન્દોસ્સમઃ॥ ૮॥

(શ્રીષઙ્ગીશ  શ્રીનિવાસાચાર્યાઃ - શ્રીયતિપતિવૈભવદીપિકાયામ્)

ઉદયગિરિસમૃદ્ધો યઃ કરાગ્રેણ પૃથ્વીં
અપહતતિમિરૌઘામદ્ભુતાર્થપ્રકાશામ્ ।

અકૃત નિગમમૂર્તિઃ   ગોનિધિર્મુક્તિનેતા
જયતિ સ યતિરાજો ભાસ્કરો લોકબન્ધુઃ॥ ૯॥

(શ્રીમદ્ભિનવદેશિકવીરરાઘવાચાર્યસ્વામિનઃ,
શ્રુતપ્રકાશિકાભૂમિકાયામ્)

ઇતિ અનેકાચાર્યૈરનુગૃહીતાઃ શ્રીરામાનુજસ્તવશ્લોકાઃ સમ્પૂર્ણાઃ ।
॥ શ્રીમતે રામાનુજાય નમઃ॥

